МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ

Монгол Улсын Их Хурлын 2021 оны хаврын ээлжит чуулганы

Төрийн байгуулалтын байнгын хорооны  4 дүгээр сарын 20-ны
өдөр /Мягмар гараг/-ийн хуралдааны товч тэмдэглэл


Төрийн байгуулалтын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав. 


Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу бүх нийтийн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Байнгын хорооны дарга Ж.Мөнхбат, Улсын Их Хурлын гишүүн С.Бямбацогт, М.Оюунчимэг, Н.Энхболд нар “Их эзэн Чингис хаан” танхимаас, бусад гишүүд МyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.

Хуралдаанд ирвэл зохих 19 гишүүнээс 12 гишүүн цахим хуралдааны программын ирцэд бүртгүүлж, 63.1 хувийн ирцтэйгээр хуралдаан 14 цаг 06 минутад Төрийн ордны “Их эзэн Чингис хаан”  танхимд эхлэв.

Чөлөөтэй: С.Амарсайхан, Ж.Батсуурь, Б.Пүрэвдорж, Л.Оюун-Эрдэнэ.
Нэг.Монгол Улсын Үндсэн хуулийн цэцийн 2021 оны 02 дугаар дүгнэлт /Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт, 5 дугаар зүйлийн 5.4, 5.6, 26 дугаар зүйлийн 26.2 дахь хэсэг Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай/
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Үндсэн хуулийн цэцийн 2021 оны 02 дугаар дүгнэлттэй холбогдуулан Улсын Их Хурлын гишүүн Н.Энхболд үг хэлэв. 

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав.
Ж.Мөнхбат: 1.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт нь Монгол Улсын Үндсэн хуулийн Нэгдүгээр зүйлийн 2 дахь хэсгийн “Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         11

Татгалзсан:                             3

Бүгд:                                      14

78.6 хувийн саналаар дэмжигдлээ.


Улсын Их Хурлын гишүүн М.Оюунчимэгийн “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 85.7 хувийн саналаар дэмжигдлээ.
2.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт нь Монгол Улсын Үндсэн хуулийн Гучдугаар зүйлийн 2 дахь хэсгийн “Ерөнхийлөгчөөр тавин нас хүрсэн, сүүлийн таваас доошгүй жил эх орондоо байнга оршин суусан Монгол Улсын уугуул иргэнийг зургаан жилийн хугацаагаар зөвхөн нэг удаа сонгоно.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         11

Татгалзсан:                             3

Бүгд:                                      14
78.6 хувийн саналаар дэмжигдлээ.


Улсын Их Хурлын гишүүн М.Оюунчимэгийн “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 85.7 хувийн саналаар дэмжигдлээ.
3.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт нь Монгол Улсын Үндсэн хуулийн Далдугаар зүйлийн 1 дэх хэсэгт “Үндсэн хуульд хууль … бүрнээ нийцсэн байвал зохино.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         11

Татгалзсан:                             3

Бүгд:                                      14
78.6 хувийн саналаар дэмжигдлээ.


Улсын Их Хурлын гишүүн М.Оюунчимэг, Ж.Ганбаатар нарын “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 92.8 хувийн саналаар дэмжигдлээ.
4.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 5 дугаар зүйлийн 5.4 дэх хэсэг нь Монгол Улсын Үндсэн хуулийн Нэгдүгээр зүйлийн 2 дахь хэсгийн “Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах хууль дээдлэх нь төрийн үйл ажиллагааны үндсэн зарчим мөн.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         11

Татгалзсан:                             2

Бүгд:                                      13
84.6 хувийн саналаар дэмжигдлээ.

  Улсын Их Хурлын гишүүн Ж.Ганбаатарын “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 92.3 хувийн саналаар дэмжигдлээ.

5.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 5 дугаар зүйлийн 5.4 дэх хэсэг нь Монгол Улсын Үндсэн хуулийн Гучдугаар зүйлийн 2 дахь хэсгийн “Ерөнхийлөгчөөр тавин нас хүрсэн, сүүлийн таваас доошгүй жил эх орондоо байнга оршин суусан Монгол Улсын уугуул иргэнийг зургаан жилийн хугацаагаар зөвхөн нэг удаа сонгоно.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         11

Татгалзсан:                             2

Бүгд:                                      13
84.6 хувийн саналаар дэмжигдлээ.

Улсын Их Хурлын гишүүн Ж.Ганбаатарын “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 92.3 хувийн саналаар дэмжигдлээ.
6.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 5 дугаар зүйлийн 5.4 дэх хэсэг нь Монгол Улсын Үндсэн хуулийн Далдугаар зүйлийн 1 дэх хэсэгт “Үндсэн хуульд хууль … бүрнээ нийцсэн байвал зохино.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         11

Татгалзсан:                             2

Бүгд:                                      13
84.6 хувийн саналаар дэмжигдлээ.

Улсын Их Хурлын гишүүн Ж.Ганбаатарын “дэмжсэн” санал техникийн саатлын улмаас “эсрэг” гарсан тул дэмжсэнээр тооцож, 92.3 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 20 минут үргэлжилж, 19 гишүүнээс 15 гишүүн хүрэлцэн ирж, 78.9 хувийн ирцтэйгээр 14 цаг 26 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА





Ж.МӨНХБАТ

 Тэмдэглэл хөтөлсөн:

 ТЭМДЭГЛЭЛ ХӨТЛӨХ АЛБАНЫ 
 
 ШИНЖЭЭЧ






           П.МЯДАГМАА
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ

ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 
4 ДҮГЭЭР САРЫН 20-НЫ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Мөнхбат: Байнгын хорооны хуралдаанаар хэлэлцэх асуудлыг танилцуулъя. 
Өнөөдрийн Байнгын хорооны хуралдаанаар нэг асуудлыг хэлэлцэнэ. Монгол Улсын Үндсэн хуулийн 2021 оны 02 дугаар дүгнэлтийг авч хэлэлцэнэ. 

Хэлэлцэх асуудал дээр өөр саналтай гишүүн байна уу. 
Алга байна. 
Ингээд хэлэлцэх асуудалдаа оръё. Монгол Улсын Их Хурлын итгэмжлэгдсэн төлөөлөгчөөр Улсын Их Хурлын гишүүн Нямаагийн Энхболд гишүүн томилогдсон. Монгол Улсын Үндсэн хуулийн цэцийн 2021 оны 02 дугаар дүгнэлтийг Байнгын хорооны гишүүдэд тараасан байгаа. 


Ингээд Улсын Их Хурлын итгэмжлэгдсэн төлөөлөгчөөр томилогдсон Улсын Их Хурлын гишүүн Нямаагийн Энхболдоос асуух асуулттай гишүүд байна уу? Асуух асуулттай гишүүд нэрсээ өгье. 


Асуулт тасаллаа. Асуулттай гишүүн алга байна. 
Хэлэлцэж байгаа асуудалтай холбогдуулаад санал хэлэх, үг хэлэх гишүүн байна уу? 
Энхболд гишүүнээр үг хэлэх гишүүдийг тасаллаа. 
Нямаагийн Энхболд гишүүн үг хэлье. 
Н.Энхболд: Баярлалаа. Би итгэмжлэгдсэн төлөөлөгчийн хувьд биш Улсын Их Хурлын гишүүн, Төрийн байгуулалтын байнгын хорооны гишүүний хувиар цөөхөн хэдэн юм хэлэх гэсэн юм. 
Түрүүчийн Хууль зүйн байнгын хорооны хуралдааны явцаас ажиглаж байхад бас хэд хэдэн зүйлүүд дээр саналаа хэлмээр санагдсан юм. Юуны өмнө бүх энэ үйл явц хуулийн дагуу явж байгаа гэдгийг тодотгож хэлмээр байна. 
Үндсэн хуулийн нэмэлт, өөрчлөлтийн хувьд үндсэндээ гурван Их Хурал дамжиж яригдаж байгаад 6 мянга орчим хүнээс давхардсан санал авч эцэст нь үндэсний хэмжээний гэж хэлж болох ажлын хэсэг байгуулаад Монгол Улсын Ерөнхийлөгч ахлагчаар нь ажиллаж санал нэгдээд Их Хурлын гишүүдийн 2/3 хувийн саналаар баталсан. Ерөнхийлөгч өөрөө энийг баталсан. 
Тэгэхээр энэ дээр бол ямар нэгэн байдлаар хууль зөрчөөд явсан зүйл байхгүй. Хэрэв хууль зөрчигдөж байсан бол тухайн явцад нь залруулагдаад явах ёстой байсан гэдгийг хэлье. Хууль зөрчсөн зүйл байхгүй. Нэг хүнд үйлчилж байгаа зүйл байна уу гэж асуувал байхгүй гэж хэлнэ. 

Ерөнхийлөгчийн сонгуулийн хуулийн тухайд гэвэл шинэ Үндсэн хуулийн агуулгад нийцүүлээд Ерөнхийлөгчийн сонгуулийн тухай хуулийг боловсруулж баталсан. 
Хуулийн ажлын хэсэгт бүх талын төлөөлөл түүний дотор Ерөнхийлөгчийн Тамгын газраас томоохон бүрэлдэхүүн орж ажиллаж баталсан. Энэ хуульд Ерөнхийлөгчийн сонгуулийг Үндсэн хууль, энэ хууль бусад хууль, тогтоомжийн дагуу явуулна гэж заасан байгаа. 
Өөрөөр хэлбэл Үндсэн хуульд заасан одоо маргаан үүсгээд байгаа зөвхөн нэг удаа 6 жилийн хугацаагаар гэдэг заалт ч үүн дотор багтаж байгаа гэсэн үг. Нэгэнт тэр хууль дотор Үндсэн хууль гэж үг байгаа болохоор. Гэвч үүнийг тодорхой бус байна гэж үзээд нэр бүхий иргэд цэцэд мэдээлэл гаргаж маргаан үүсгэсэн. Мэдээллийг нь Монгол Ардын нам биш бие даасан гишүүд иргэд итгэл үнэмшлээрээ гаргасан гэж ойлгож байгаа. Үүнд бол дахиад л аль нэг нам эсвэл нэр бүхий хүмүүсийг буруутгах үндэс байхгүй. 

Хуулиар олгосон эрхийнхээ дагуу энэ үйл ажиллагаа явагдсан гэж хэлмээр байна. Цэц мөн эрхийнхээ дагуу хэлэлцэж, шийдвэрээ гаргасан. Ер нь энэ дашрамд хэлэхэд Мөнхбат дарга аа энэ Үндсэн хуулийн цэцийн дүгнэлтийг бүглээр нь энэ сонин сайтуудад тавьж олон нийтэд хүргэх шаардлага байна. Гишүүдэд бол хэлсэн. Гэхдээ бүхлээр нь хэвлэл дээр гарсныг би хараагүй. Энэ  дотроос бол маргаантай олон асуудлыг онолын талаасаа практикийн талаасаа ингэж шийдсэн юм байна шүү гэж ойлгогдохоор бичсэн юм байна лээ. 
Тэгэхээр энийг бүр зориуд зохион байгуулж олон түмэнд хүргэх хэрэгтэй байна. Тэгэхгүй бол бид нарын энэ хоорондоо маргалдаж байгаа хэдэн үгний хүрээнд л хүмүүс ойлгоод яг иргэдэд энэ эрх зүйн үндэслэл тайлбарынх нь талаар бүрэн бодитой мэдээлэл хүрэхгүй байгааг анхаарах хэрэгтэй байна. Цэц энэ хуульд Үндсэн хууль гэсэн үг бичсэн хангалтгүй байна гээд нэг удаа 6 жилийн хугацаагаар гэсэн зохицуулалтын агуулгыг тайлбарлаад түүнийг мөрдөх ёстойг тогтоосон ийм шийдвэр гаргасан байж байгаа. 
Ж.Мөнхбат: Энхболд гишүүнд 1 минут нэмж сунгаж өгье. 

Н.Энхболд: Дахин дахин яригдаад байгаа нэг хүнд, нэг намд зориулаад өөрсөндөө зориулаад гаргалаа гээд байгаа зарим гишүүд энэ явцад зарим гишүүдийн зүгээр хэвлэлд өгсөн ярилцлагыг ялгаж аваад тэрийгээ нотолгоо болгоод яриад байгаа юм харагдах юм. 

Гэтэл урд нь Ерөнхийлөгчөөр ажиллаж байсан, ажиллаж байгаа хүмүүсийг дахин сонгогдохгүй гэсэн ийм байр суурийг Байнгын хорооны нэгдсэн хуралдаан дээр илэрхийлж байсан гишүүд бас бий. Тэд нарын үг ерөөсөө дурдагдахгүй байгаа. Ер нь бол Улсын Их Хурал өөрөө хамтын шийдвэр гаргадаг байгууллага. Би гишүүн хэлэлцүүлгийн явцад ямар ч байр суурьтай байсан Улсын Их Хурлын гаргасан хууль, шийдвэр эцсийн байдаг. Тэгэхээр үүнийг тойрч ярилцаад цэц шийдвэрээ гаргасан гэж ойлгож байна. Харин цэцийн хурлын өмнө болсон түүнд нөлөөлөх гэсэн, дарамтлах гэсэн хурлыг зогсоох гэсэн оролдлогуудын талаар бол хүмүүс сайн мэдэж байгаа. Хүмүүс нүдээрээ харсан. 

Урьд нь Ерөнхийлөгч байсан хүмүүсийн холбогдолтой заалтыг 2025 оноос өмнө мөрдөхөөр байсныг .../минут дуусав/.

Ж.Мөнхбат: Энхболд гишүүнд үгээ дуусгах хугацааг өгье. 1 минут. 

Н.Энхболд: Урд нь Ерөнхийлөгчөөр ажиллаж байсан хүмүүсийн холбогдолтой заалтыг уг нь анхнаасаа 2025 оноос мөрдөхөөр заасан байсан. Тэрэндээ бол дахин нэр дэвшиж болохоор ийм хуулийн үзэл баримтлал байсан. Тэгэхдээ хугацааг нь өөрчлөөд 2021 оноос болгосон хуулийн үзэл баримтлал өөрчлөгдөөгүй. 
Тийм учраас Үндсэн хуулийн цэц энэ шийдвэрийг гаргахдаа энийг харгалзаж үзсэн байх гэж бодож байна. Мөн одоо 2 удаа нэр дэвшиж болох энэ Үндсэн хуулийн хуучин заалтыг хүчингүй болгосон. Эдгээрийг үндэслээд цэц шийдвэрээ гаргасан гэж ингэж үзэж байна. 
Тийм учраас нэг хүн рүү юм уу, нэг нам руу энийг зохион байгуулалттайгаар хийгээд байгаа юм шиг ийм ойлголтыг олон нийтэд өгөөд байх шаардлагагүй. Энийг далимдуулаад янз бүрийн улс төрийн алхамууд хийгээд байх ийм шаардлага байхгүй гэж үзэж байна. 
Баярлалаа. 

Ж.Мөнхбат: Ингээд Байнгын хорооны гишүүд асуулт асууж, үг хэлж дууслаа. Монгол Улсын Их Хурлын чуулганы хуралдааны дэгийн тухай хуулийн 82.2.2 дээр энэ хуулийн 82.2.1-д заасны дагуу Байнгын хороод цэцийн дүгнэлтийг хэлэлцэн санал, дүгнэлт гаргахтай холбогдох хууль тогтоолын Монгол Улсын Үндсэн хууль зөрчсөн гэсэн зүйл, хэсэг, заалт бүрээр хэрэв Монгол Улсын Үндсэн хуулийн хэд хэдэн заалтыг зөрчсөн бол Монгол Улсын Үндсэн хуулийн холбогдох заалт бүрээр тус тусад нь санал хураалт явуулна гэсэн ийм дэгийн хуулийн зохицуулалттай. 

Ийм учраас бол заалт тус бүрээр нь санал хураалт явуулна. Одоо ингээд Байнгын хорооны гишүүд асуулт асууж, үг хэлж дууссан учир санал хураалт явуулна. Санал хураалтыг цахимаар явуулна. Эхний ээлжинд тестийн санал хураалт явуулъя. 
Тестийн санал хураалт. 
Тестийн санал хураалтыг явууллаа. Одоо заалт бүрээр нь санал хураалт явуулна. Адъяасүрэн, Ж.Ганбаатар, Нямбаатар гишүүд санал хураалтдаа Хүрэлсүх гишүүд санал хураалтдаа идэвхтэй оролцоорой анхааруулж байна. 

Ингээд заалт бүрээр нь санал хураалт явуулна. Гишүүд анхааралтай байгаарай. 

Санал хураалт. 

1.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт нь Монгол Улсын Үндсэн хуулийн Нэгдүгээр зүйлийн 2 дахь хэсгийн “Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя. Гишүүдээ санал хураалт явуулж байна шүү. 

Санал хураалт.

Санал хураалтад 14 гишүүн оролцож, 11 гишүүн дэмжиж, 78.6 хувийн саналаар энэ санал дэмжигдлээ. 

М.Оюунчимэгийн “дэмжсэн” санал өгсөн байна шүү. Протоколд тэмдэглээрэй. 


Дараагийн санал хураалт. 
2.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт нь Монгол Улсын Үндсэн хуулийн Гучдугаар зүйлийн 2 дахь хэсэгт “Ерөнхийлөгчөөр тавин нас хүрсэн, сүүлийн таваас доошгүй жил эх орондоо байнга оршин суусан Монгол Улсын уугуул иргэнийг зургаан жилийн хугацаагаар зөвхөн нэг удаа сонгоно.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя. 

Санал хураалт.

Санал хураалтад 14 гишүүн оролцож, 11 гишүүн дэмжиж, Оюунчимэгийн “дэмжсэн” санал өгсөн байна шүү. Манай техникийн албаныхан энэ дээр нь ажиллаарай. Ингээд 78.6 хувийн саналаар санал дэмжигдлээ.  

Дараагийн санал хураалт.

3.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 3 дугаар зүйлийн 3.1.2 дахь заалт нь Монгол Улсын Үндсэн хуулийн Далдугаар зүйлийн 1 дэх хэсэгт “Үндсэн хуульд хууль бүрнээ нийцсэн байвал зохино.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя. 
Санал хураалт. 

Санал хураалтад 14 гишүүн оролцож, 11 гишүүн дэмжиж, 78.6 хувийн саналаар энэ санал дэмжигдсэн байна. 

Оюунчимэг гишүүн, Ж.Ганбаатар гишүүн нарын дэмжсэн санал өгсөн юм байна. Протоколд тэмдэглээрэй.


Энэ техникийн нөхцөл байдлаас үүдэлтэй асуудал байгаа юм байна. Манай техникийн албаныхан ажиллаарай энэ дээр. 


Санал дэмжигдлээ. 


Дараагийн санал хураалт. 
4.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 5 дугаар зүйлийн 5.4 дэх хэсэг нь Монгол Улсын Үндсэн хуулийн Нэгдүгээр зүйлийн 2 дахь хэсэгт “Ардчилсан ёс, шударга ёс, эрх чөлөө, тэгш байдал, үндэсний эв нэгдлийг хангах, хууль дээдлэх нь төрийн үйл ажиллагааны үндсэн зарчим мөн.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя. 
Санал хураалт. 

Санал хураалтад 13 гишүүн оролцож, 11 гишүүн дэмжиж, 84.6 хувийн саналаар энэ санал дэмжигдсэн байна. Ж.Ганбаатар гишүүн дэмжсэн санал өгснийг протоколд тэмдэглье. 

Санал дэмжигдлээ. 

Дараагийн санал хураалт. 

5.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 5 дугаар зүйлийн 5.4 дэх хэсэг нь Монгол Улсын Үндсэн хуулийн Гучдугаар зүйлийн 2 дахь хэсгийн “Ерөнхийлөгчөөр тавин нас хүрсэн, сүүлийн таваас доошгүй жил эх орондоо байнга оршин суусан Монгол Улсын уугуул иргэнийг зургаан жилийн хугацаагаар зөвхөн нэг удаа сонгоно.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя. 
Санал хураалт.

Санал хураалтад 13 гишүүн оролцож, 11 гишүүн дэмжиж, 84.6 хувийн саналаар энэ санал дэмжигдлээ. 

Ганбаатар гишүүн дэмжсэн санал өгсөн протоколд тэмдэглье. 

Дараагийн буюу 6 дахь санал хураалт. 
6.Монгол Улсын Их Хурлаас 2020 оны 12 дугаар сарын 24-ний өдөр баталсан Монгол Улсын Ерөнхийлөгчийн сонгуулийн тухай хуулийн 5 дугаар зүйлийн 5.4 дэх хэсэг нь Монгол Улсын Үндсэн хуулийн Далдугаар зүйлийн 1 дэх хэсэгт “Үндсэн хуульд хууль бүрнээ нийцсэн байвал зохино.” гэж заасныг зөрчсөн байна гэснийг хүлээн зөвшөөрөх нь зүйтэй гэсэн саналын томьёоллоор санал хураалт явуулъя.
Санал хураалт. 

Санал хураалтад мөн 13 гишүүн оролцож, 11 гишүүн дэмжиж, 84.6 хувийн саналаар энэ санал дэмжигдсэн байна. 

Ганбаатар гишүүний саналыг дэмжсэнээр протоколд тусгая. 

Ингээд 6 Үндсэн хуулийн цэцийн 02 дугаар дүгнэлтийн дагуу заалт тус бүрээр нь 6 саналтай байсан. Санал хурааж дууслаа. Түрүүн Улсын Их Хурлын гишүүн Нямаагийн Энхболд гишүүн үг хэлэхдээ бас санал гаргасан. Энэ нь цэцийн дүгнэлтийг бүрэн эрхээр нь ард иргэд олон нийтэд одоо хүргэх нь зүйтэй хэвлэл мэдээллийн хэрэгслээр гэсэн ийм саналыг гаргасан. 
Parliament.mn дээр энэ цэцийн дүгнэлт бүрэн эрхээрээ тавигдсан байгаа юм байна. Цаашдаа бас энэ Улсын Их Хуралд ирсэн цэцийн дүгнэлтийг бүрэн эрхээр нь иргэд сонгогч, ард нийтэд нээлттэй хүргэх энэ ажлыг Улсын Их Хурлын Тамгын газрын дарга Өлзийсайхан дарга хариуцаж бас анхааралдаа авч, зохион байгуулаарай гэдгийг хэлье. 

Монгол Улсын Үндсэн хуулийн цэцийн 2021 оны 2 дугаар дүгнэлтийг хэлэлцэж дууслаа. Байнгын хорооны санал, дүгнэлтийг чуулган нэгдсэн хуралдаанд Улсын Их Хурлын гишүүн, Байнгын хорооны гишүүн Тогтохсүрэн гишүүн танилцуулъя. 

Ингээд хэлэлцэх асуудал дууссан тул, өнөөдрийн Байнгын хорооны хуралдаан хаасныг мэдэгдье. 

Байнгын хорооны гишүүдэд баярлалаа. 
Дууны бичлэгээс буулгасан: 

ТЭМДЭГЛЭЛ ХӨТЛӨХ АЛБАНЫ 

ШИНЖЭЭЧ

